
கருத்து வேற்றுமை:

மக்களுக்குள் கருத்து வேற்றுமையிருப்பது இயற்கையே சுருங்கக் கூறின்,-என்றைக்கு உலகில் இரண்டாவது மாந் தர் தோன்றினாரோ, அன்றைக்கே கருத்து வேற்றுமையும் தோன்றிவிட்டது; உலகில் கடைசி இருவர் இருக்கும் வரையிலும் கருத்து வேற்றுமையும் இருக்கத்தான் செய் யும். ஆனால் கருத்து வேற்றுமையை அமைதியான முறை யில் தமக்குள் தீர்த்துக் கொள்ளாமல், அதைப் பகையாக மாற்றித் தமக்குள் போரிட்டுக் கொள்வது பொல்லாமை

யாகும்.

தூய்மை செய்தல்:

உயிர்கட்குப் போர் ஊக்கம் (Pugnacity) என்பது இயற்கையாகவே உண்டு என்னும் செய்தி முன்னர்க் கூறப் பட்டுள்ளது. இது உண்மைதான். ஆனால், இந்தப்போர் ஊக்கத்தை, மக்கள் தமக்குள் போர்செய்து கொள்ளப் பயன்படுத்தாமல், திசை மாற்றித் தூய்மை செய்ய வேண் டும். அதாவது மேலே கூறப்பட்டுள்ள இயற்கைப் பொதுப் பகைகளை வெல்வதற்கு இந்தப் போர் ஊக்கத் தைப் பயன்படுத்திக் கொள்ளவேண்டும். இந்தக் கொடிய போர் ஊக்கத்தை இவ்வாறு திசை மாற்றித் தூய்மைப் படுத்துவதற்கு, 'திசை மாற்றத் தூய்மை’ (Sublimation) என்ற மாதிரியான பெயர் உளவியலாரால் வழங்கப்பட் டுள்ளது. இவ்வாறு இந் தப் போர் ஊக்கம் துய்மை செய் யப்படுமானால், மக்களுக்குள் போர் நிகழ வாய்ப்பு இராது. இயற்கைப் பொதுப் பகைகளை வெல்லவே மக்களினத்துக்குக் காலம் சரியாயிருக்கும்.

